
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আছি, তাহার যে শীঘ্র-শীঘ্র আহার করা চাই, ইহা কাহারও মনে থাকিত না । তাহাদের রাধিতে রাত্রি প্রায় নয়টা সাড়ে-নয়টা হইয়া যাইত। আমি ততক্ষণ জাগিয়া, থাকিতে পারিতাম না, কেতাব হাতে করিয়া ঘুমাইয়া পড়িতাম। আহারের সময় সকলে আমাকে টানাটানি করিত, কোনো রূপে তুলিতে পারিত না। অবশেষে বাবা প্রহার করিতেন, তখন নিদ্রা ভঙ্গ হইতে ; কঁাদিতে কঁাদিতে আহার করিতে যাইতাম । সেই বাসাতে হরিনাভির রামগতি চক্রবর্তী নামে এক বৃদ্ধ ব্রাহ্মণ থাকিতেন । তিনি জ্ঞাতি সম্পর্কে আমার মায়ের খুড়া । সেই সূত্রে তাহাকে দাদামশাই বলিয়া ডাকিতাম। তিনি আমাকে বড় ভালোবাসিতেন। আমার বাবা আমাকে প্রহার করিতে প্রবৃত্ত হইলে তিনি আমাকে রক্ষা করিতেন এবং তাহা লইয়া বাবার সঙ্গে বিকা বকি করিতেন। এই কারণে আমি তাহাকে আমার রক্ষক মনে করিতাম ।
জোলিয়াপাড়াতে যখন আমাদের বাসা, তখন ১৮৫৭ সালে মিউটিনী ঘটে, এবং আমাদের কলেজ পটলডাঙ্গা হইতে উঠিয়া গিয়া বহুবাজার রোডের তিনটি বাড়িতে থাকে। মিউটিনী থামিলেও ঐ স্থানে কলেজ কিছুকাল থাকে, তৎপরে নিজ আলিয়ে উঠিয়া আসে।
কলিকাতায় প্রথম বিধবা বিবাহ । ইতিমধ্যে কর্তৃপক্ষের সঙ্গিত ধিবাদ করিয়া বিদ্যাসাগর মহাশয় কলেজের অধ্যাক্ষের পদ পরিত্যাগ করেন । আমি পেট টিপুনিপু ভয়ে পলাইয়া বেড়াইতাম বটে, কিন্তু তঁহাকে অকপটে শ্রদ্ধা করিতাম । তিনি তখন আমাদের আদশ পুরুষ । ১৮৫৬ সালের শেষভাগে যেদিন প্রথম বিধবাবিবাহ দেওয়া হয়, সেদিন আমি বাসার লোকের সঙ্গে সে বিবাহ দেখিতে গিয়েছিলাম { সে কি ভিড় ! সুকিয়া ষ্ট্রীটের রাজকৃষ্ণ বন্দ্যোপাধ্যায় মহাশয়ের বাটীতে ঐ বিবাহ হয়। বিধবাবিবাহের বৈধতা বিষয়ে আমাদের বাসাতে সর্বদা বিচার হইতে, এবং বাসার অনেকে তাহার পক্ষ ছিল । সুতরাং আমি জ্ঞানোদয় হইতেই এই সংস্কারের পক্ষপাতী বলিলে অত্যুক্তি হয় না। বিদ্যাসাগর মহাশয় যখন কলেজ ছাড়িয়া চলিয়া গেলেন আমরা বালকেরা পর্যন্ত মহা দুঃখিত হইলাম।
তাহার কাজে ই. বি. কাউয়েল সাহেব আসিলেন। তিনি সাধুতার মূর্তি ছিলেন। সকলেরই মুখে তাহার প্রশংসা শুনিতাম। তিনি আমাদিগকে বড় ভালোবাসিতেন, আমরা খেলা করিতেছি দেখিলে তিনি সুখী হইতেন ।
কাউয়েল সাহেবের স্মৃতি। তাহার বিষয়ে এই সময়ের একটি ঘটনা মনে আছে। একদিন আমাদের ক্লাসের ছোকরার একটা ছোট কাঠের সিঙ্গী লইয়া আর এক ক্লাসের ছেলেদের সঙ্গে একটার ছুটির সময় ভয়ানক দাঙ্গা করিল। আমি তখন খেলিতেছিলাম। আমাকে ক্লাসের ছেলেরা দাঙ্গার জন্য ধরিয়া আনিল । যে কয়জন

		 এই পাতা শেষ সম্পাদিত হয়েছে ০৬:৪১টার সময়, ১ জুলাই ২০২১ তারিখে।

